
      «Հայաստանի Հանրապետության կառավարության 2016 թվականի հունիսի 23-ի N 646-Ն որոշման մեջ փոփոխություններ կատարելու մասին» ՀՀ կառավարության որոշման նախագծի վերաբերյալ ստացված 
դիտողությունների և առաջարկությունների

	Առաջարկության հեղինակը,
գրության ամսաթիվը,
գրության համարը
	Առաջարկության բովանդակությունը
	Եզրակացություն
	Կատարված փոփոխությունը

	1
	2
	3

	1. ՀՀ  արդարադա-տության նախարար,
04.09.2018թ.
N 01/14/621709-18 
	«Հայաստանի Հանրապետության կառավարության 2016 թվականի հունիսի 23-ի N 646-Ն որոշման մեջ փոփոխություն կատարելու մասին» Հայաստանի Հանրապետության կառավարության որոշման նախագծի 1-ին կետում իրավական ակտի անվանումը հիշատակելիս անհրաժեշտ է նկատի ունենալ «Նորմատիվ իրավական ակտերի մասին» ՀՀ օրենքի 18-րդ հոդվածի 6-րդ մասի պահանաջները, համաձայն որոնց՝ ենթաօրենսդրական նորմատիվ իրավական ակտի լրիվ անվանումը հիշատակելիս դրանում հետևյալ հաջորդականությամբ ներառվում են այդ ակտն ընդունող մարմնի անվանումը, ընդունման տարին, ամիսը (տառերով), ամսաթիվը, ակտի վերնագիրը, ակտի հերթական համարը, բնույթը և տեսակը: 

	Ընդունվել է։
	Նախագծի 1-ին կետում կատարվել է համապատասխան փոփոխություն։

	2. ՀՀ ֆինանսների նախարար, 
05.09.2018թ.
N 01/9-3/15999-18
	Նախագծով նախատեսվում է Հայաստանի խաղողագործության և գինեգործության հիմնադրամի (այսուհետ՝ Հիմնադրամ) հոգաբարձուների խորհրդի (այսուհետ՝ Խորհուրդ) անհատական կազմում ընդգրկվող պետական կառավարման մարմինների ներկայացուցիչների կազմում կատարել փոփոխություն և ՀՀ կառավարության աշխատակազմի ներկայացուցչին փոխարինել ՀՀ վարչապետի աշխատակազմի ներկայացուցչով: 
ՀՀ վարչապետի մոտ կայացած՝ 2019 թվականի բյուջետային քննարկումների արդյունքում՝ 
1. արձանագրվել է.
· Հիմնադրամը մշակում է խաղողագործության և գինեգործության ոլորտի (այսուհետ՝ Ոլորտ) զարգացման ծրագրեր, ինչը հանդիսանում է Նախարարության կանոնադրական խնդիրը, իսկ Նախարարության կազմում գործում է համապատասխան վարչություն:
· Հիմնադրամը կազմակերպում է իրազեկման, գովազդման և նմանատիպ միջոցառումներ՝ ինքնուրույն կամ ներգրավելով գործընկերներ: Միջոցառումների կազմակերպումը մրցակցային է և կարող է ձեռքբերվել մրցութային կարգով:
· Հիմնադրամն ունի Խորհուրդ, որը ղեկավարում է ՀՀ գյուղատնտեսության նախարարը, իսկ Խորհրդի կազմում ներառված են պետական պաշտոնյաներ:
2. որոշվել է` այլ կերպ վարվելը հիմնավորապես չփաստարկավորելու դեպքում.
· ոլորտի քաղաքականությանն առնչվող գործառույթները Հիմնադրամից տեղափոխել Նախարարություն,
· Խորհրդի կազմից հանել պետական պաշտոնյաներին,
· 2019 թվականից սկսած պետական բյուջեից Հիմնադրամի ուղղակի ֆինանսավորումը դադարեցնել, անդրադառնալով նաև պետության կողմից Հիմնադրամին տրամադրված գույքի վերադարձի/հետագա ճակատագրի հարցին,
· 2019 թվականից սկսած ոլորտի աջակցման ծրագրերի իրականացման կազմակերպման նպատակով գործակալի (գործակալների) ընտրությունը իրականացնել մրցույթով, որին կկարողանա մասնակցել նաև Հիմնադրամը:
Հիմք ընդունելով վերը նշվածը առաջարկում ենք Նախագիծը լրամշակել՝ դրանում արտացոլել ՀՀ վարչապետի մոտ կայացած քննարկման արդյունքները:

	











1. 
Ընդունվել է մասնակիորեն։ 
















2. ՀՀ վարչապետի մոտ կայացած՝ 2019 թվականի բյուջետային քննարկումների ընթացքում բարձրացված Հայաստանի խաղողագործության և գինեգործության հիմնադրամի 2019 թվականի գործունեության ֆինանսավորման, հոգաբարձուների խորհրդի նոր կազմի ձևավորման, ինչպես նաև միջոցառումների կազմակերպումը մրցությաին կարգով ձեռքբերման հետ կապված հարցերը պահանջում են հետագա լրացուցիչ քննարկումներ, մինչդեռ հիմնադրամի 2018 թվականի գործունեության ծրագրով նախատեսված են մի շարք միջոցառումներ, որոնց իրականացման համար անհրաժեշտ են հոգաբարձուների խորհրդի համապատասխան որոշումներ։ 
Հիմնադրամի 2018 թվականի գործունեության ծրագրով նախատեսված միջոցառումների կատարումն և հիմնադրամի ընթացիկ տարվա բնականոն գործունեությունն ապահովելու նպատակով անհրաժեշտություն է առաջացել ընդունելու սույն որոշման նախագիծը, որը հնարավորություն կտա հաստատելու ՀՀ վարչապետի 2016 թվականի հուլիսի 29-ի N 687-Ա որոշմամբ հաստատված Հայաստանի խաղողագործության և գինեգործության  հիմնադրամի հոգաբարձուների խորհրդի փոփոխված անհատական կազմը։
	











1.
Նախագիծը լրացվել է նոր ենթակետով։ 



